
Teatro Biscaínho recupera a historia 
do teatro galego dende os anos sesenta

O ano 2007 foi rico para o en-
saio teatral, ese xénero ao 
que estamos desafeitos 

pero cuxo mantemento garanten 
editoriais coma Galaxia, Biblioteca-
Arquivo Francisco Pillado, Tris Tram 
e Laiovento. A esta última é á que 
lle debemos unha monografía ne-
cesaria, non só porque recupera a 
historia recente do teatro galego 
–aspecto habitualmente desatenti-
do en virtude de lecturas do noso 
pasado máis patrimoniais–, senón 
tamén porque contribúe decisi-
vamente a completar o relato da 
construción do sistema teatral ac-
tual: a actividade da Escola Dramá-
tica Galega, así, cóntasenos desde 
os seus comezos, nos anos 60, ata 
case os nosos días.

Interesa o libro de Carlos Biscaín-
ho, A Escola Dramática Galega na con-
figuración do sistema teatral, porque 
toma como punto de partida para ex-
plicar outros moitos aspectos un só 
factor: a aventura docente e artística 
que foi esta escola-compañía levada 
adiante por activistas coma Manuel 

Lourenzo, Francisco Pillado ou Antón 
Lamapereira, entre outros. O autor 
estabelece, ademais, unha orde ló-
xica de relacións entre a Escola e os 
seus tentáculos teatrais, a miúdo fór-
mulas de relación con outros axentes 
culturais galegos, como foron os Ca-
dernos da EDG, o concurso de Teatro 
Breve, a creación da Sala Luís Seoane 
e a inauguración da investigación 
teatral. A través da análise porme-
norizada de todos estes aspectos, 
Biscaínho demostra que o concepto 

teórico de sistema como rede de re-
lacións funciona, amosando a ínti-
ma relación entre o devir da EDG e 
outras iniciativas institucionais do 
teatro galego, como por exemplo a 
creación do CDG e outras iniciativas 
para o ensino, para a residencia tea-
tral ou mesmo para a edición de tex-
tos dramáticos, e, cómo non, para a 
actividade escénica coma modelo de 
creación artística.

Velaí como Carlos Biscaínho logra 
relatar un segmento temporal da 
historia do teatro galego que reco-
lle a parte fundamental do seu pro-
ceso de institucionalización e, sobre 
todo, a súa definitiva configuración 
como sistema. O método utiliza-
do, que non deixa de ser perigoso e 
problemático, é o recurso á prensa 
periódica da época como fonte de 
información, sistema que conduce 
o autor, en ocasións, a lecturas par-
ciais dalgúns feitos. Pero é meritorio, 
alén de todo iso, que un libro coma 
este non caia na haxiografía, unha 
haxiografía que é para os investiga-
dores unha tentación cando se trata 
de relatar momentos fundacionais e 
cando se trata, ademais, de realizar 
un exercicio de xustiza memorística. 
Máis alá disto, esta reflexión sobre 
a historia da EDG demóstranos que 
ningún acontecemento, ningunha 
persoa e, sobre todo, ningún artista, 

é alleo ás circunstancias do tempo 
no que lle toca vivir. Unhas circuns-
tancias que condicionan a súa acti-
vidade desde aspectos coma a bu-
rocracia da Transición ou a xestión 
diaria dunha empresa cultural que 
a miúdo condicionan os aspectos 
máis estéticos, fondamente artísti-
cos e mesmo ideolóxicos da activi-
dade dos protagonistas da EDG.

O sangue da rúa
A invisibilidade e os escasos lectores que atrae o teatro 
tamén afectan á obra, de calidade, de Rubén Ruibal

Teatro

H
ai uns días comentába-
me, alarmado, un amigo 
a quen lle recomendara 
hai tempo a lectura de 

Limpeza de sangue (Premio Álvaro 
Cunqueiro 2005 e Premio Nacional 
de Literatura Dramática 2007) a po-
sibilidade –case me quería facer ver 
perigo!– de que algunha produtora 
cinematográfica se fixase no texto 
de Rubén Ruibal para levalo á gran 
pantalla. Este meu amigo, quizais 
levado polo forte peso cinemato-
gráfico tanto no terreo didascáli-
co coma na estrutura, na multies-
pacialidade urbana (coruñesa), no 
amalloado xogo da simultaneida-
de temporal ou na minuciosidade 
escenográfica en cada unha das 31 
escenas en que se divide a obra, so-
ñouna (ao mellor mediatizada) en 
celuloide. E ben pensado, iso sería 
unha sorte. Explícome.

A invisibilidade e os escasos lec-
tores que atrae o teatro tamén afec-
tan a unha obra do tamaño cualita-
tivo de Limpeza de sangue, que nin 
sequera se asoma aos índices de 
venda. Malia que lela ben merece 
a pena –coma a maioría do teatro, 
mais sobre todo aquel cuxa narra-
tividade e poeticidade didascálica 
outorgan ao lector un papel acti-
vo en tanto virtuais dramaturxistas 
da omnisciencia e subxectividade 
coas que o narrador lanza ironía, 
sutileza, detalle, dúbida, metáfora, 

etc., á trama–, tampouco a puide-
mos ver aínda nos carteis dos no-
sos teatros, nin antes nin despois 
do reclamo en termos de mercado 
do citado premio estatal.

Esa invisibilidade tamén pasa, 
se cadra, polas guías didácticas do 
noso profesorado de secundaria 
–mesmo daquel afanado na pro-
cura de literatura dramática que 
“enganche” o seu alumnado–. Pois 
velaquí a épica da rúa, a linguaxe e 
as diferenzas do barrio, a intriga e a 
sorpresa en doses axeitadas, o rea-
lismo con alta mestura de plastici-
dade simbólica, un crebacabezas 
contemporáneo onde cada peza 
nos irá abrindo as vidas opostas 
de dous protagonistas, Fernando 
e Pantaleón que, coma neste xogo, 
acabarán encaixando paulatina e 
crecentemente. E para o profeso-
rado, propostas didácticas abon-
do abertas nos termos anteditos, 
tamén nos usos sociolingüísticos 
para a caracterización da marxina-
ción (“jaco”, “indición”, “que se lo 
curren”, “antes me tiro al Orzán”), a 
corrupción urbanística e policial, o 
mundo das drogas, a crítica ao sis-
tema hospitalario, ao telelixo, á fri-
volidade da empresa funeraria, ás 
políticas editoriais, etc.

E se de cine falamos, Limpeza de 
sangue conta co grande material 
duns personaxes compactos, cheos 
de riqueza e indagación social coma 
a fera loitadora que é Mucha entre a 
lama da dobregada vida, en conso-
nancia co excelente retrato socioló-
xico que Bigas Luna lanzou con La 
Juani ou a entrañabilidade e o hu-
morismo comparábeis á completa 
mestura de sutileza e estridencia 

almodovarianas. Con estes apetecí-
beis personaxes para calquera actor/
actriz chega, ao fin e ao cabo, a iro-
nía e o paradoxo. Ironía ante os va-
lores sociais –violencia, solidarieda-
de, morbo e fe revoltas– e paradoxo 
ante a enfermidade que iguala, que 
irmanda, que cambia os papeis ou 
tira o mellor e o peor das clases re-
presentadas polos protagonistas: 
un (ex)drogadicto e un acomodado 
snob coa vida gastada ao servizo 
dun corrupto poder económico.

A forza coa que Ruibal entra no 
sistema literario galego avoga por 
unha personalidade do drama –su-
blime no afiado afán de buscar as 
cóxegas da lóxica e a sorpresa no 
lector–, arrequentado ademais pola 
lectura intertextual de quen foi un 
dos seus máis destacados mestres 
e indiscutíbel nome na dramatur-
xia galega contemporánea, o fina-
do autor daqueles Doentes das rúas 
compostelás, referencias que axu-
dan a agrandar obras e consolidar 
os piares do sistema.

Pois como diciamos ao comezo, 
se a empresa cinematográfica con-
tribuíse, co seu meirande poder 
popular, a que esta obra fose soli-
citada pola xeneralidade do públi-
co, por outras linguas e pola pro-
fesión teatral galega, benvida sexa 
unha proposta que tamén ha falar 
do talento e a frescura con que a 
nova dramaturxia peta (ou que-
re) no chan dos teatros, e que de 
seguro pronto volveremos ver co 
DramA3 do propio Ruibal, acom-
pañado de Vanesa Sotelo e Jacobo 
Paz, agora si, no CDG.

